
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 04.12.2017թ.
 N Գ/17641-17
	Նախագծով հավանություն տրվող Հայաստանի Հանրապետությունում հացահատիկային և հատիկաընդեղեն որոշ մշակաբույսերի տեղական սերմնաբուծության ու սերմնարտադրության զարգացում ծրագրի (այսուհետ՝ Ծրագիր) 17-րդ կետի համաձայն Ծրագրի իրականացման առաջին տարում նախատեսվում է արտերկրից կամ տեղական սերմարտադրող կազմակերպություններից ձեռքբերել աշնանացան ցորենի 60 տոննա սերմնանյութ: Ընդ որում 1կգ տեղական սերմնանյութի համար որպես կողմնորոշիչ գին նախատեսվել է 180դրամ, արտերկրից ներկրվողի համար՝ 300դրամ (Ծրագրի 19-րդ կետ): Այս պարագայում հիմնավորման կարիք ունի ֆերմերային տնտեսություններին հատկացվող աշնանացան ցորենի սերմնանյութի ամբողջ քանակության (60 տոննա) արժեքը միայն տեղական սերմնանյութի արժեքով (180 դրամ) հաշվարկելու հանգամանքը (Ծրագրի Աղյուսակ 2):  
	Ընդունվել է
	Ծրագիրը լրամշակվել է, հաշվարկները ներկայացված են նաև արտերկրից ներկրվող աշնանացան ցորենի սերմնանյութի արժեքով:

	ՀՀ ֆինանսների նախարարություն 04.12.2017թ.
 N Գ/17641-17
	Ծրագրի 22-րդ կետի համաձայն ՀՀ գյուղատնտեսության նախարարությունը «Սերմերի գործակալություն» ՊՈԱԿ-ի միջոցով կազմակերպում է ֆերմերային տնտեսությունների կողմից ծրագրի շրջանակում արտադրված աշնանացան ցորենի սերմնանյութի քանակության մինչև 50%-ի, իսկ հնդկացորենի, ոլոռի, ոսպի ու սիսեռի սերմնանյութի քանակության մինչև 35%-ի գնումը, սակայն ծրագրի հետագա տեքստում որևէ անդրադարձ չկա գնված սերմնանյութի հետագա օգտագործման նպատակների, հնարավորությունների և ուղղությունների վերաբերյալ:
	

Ընդունվել է 
	
Ծրագիրը լրամշակվել է, նոր հաշվարկների արդյունքում 35%-ի գնումը փոխարինվել է 40%-ով:
Ծրագրի արդյունքային ցուցանիշներ վերնագրով թիվ 2 աղյուսակում «համառոտ նկարագրությունը» բաժնում կատարվել է լրամշակում:

	ՀՀ ֆինանսների նախարարություն 04.12.2017թ.
 N Գ/17641-17
	Ծրագրում դարձյալ անդրադարձ չի կատարվել «Սերմերի գործակալություն» ՊՈԱԿ-ի անվամբ «Կոնվերս բանկ» ՓԲԸ-ում բացված նպատակային հաշվեհամարին Հայաստանի հանրապետությունում գարնանացան ցորենի, հնդկացորենի, ոլոռի, սիսեռի, գարնանացան գարու, եգիպտացորենի, առվույտի և կորնգանի արտադրության զարգացման տարեկան ծրագրի շրջանակներում սերմացուների դիմաց հավաքագրումից փոխանցված գումարների օգտագործման ուղղություններին, հաշվի առնելով, որ նշված հաշվի վրա կուտակված գումարները նույնպես կարող են օգտագործվել սերմնաբուծության զարգացման ծրագրերի համար: 

	

Ընդունելի է
	Սակայն, այդ միջոցները նախատեսվում են օգտագործել այլ ծրագրերի համար, որտեղ ներառված կլինեն այլ մշակաբույսեր, ինչպես նաև գյուղատնտեսության զարգացման առաջնային այլ ուղղություններ:

	ՀՀ ֆինանսների նախարարություն 04.12.2017թ.
 N Գ/17641-17
	Ծրագրի Աղյուսակներ 5-9-ում առկա են մի շարք անճշտություններ, մասնավորապես` «Աշխատանք» սյունակում նախատեսվել են ֆոսֆորական և կալիումական պարարտանյութերով պարարտացման աշխատանքներ, սակայն «սնուցում պարարտանյութով» և «պարարտանյութի տեղափոխում» աշխատանքները նախատեսվել են ազոտական պարարտանյութի գծով, միայն Աղյուսակ 8-ում չեն ներկայացվել «ոռոգում» և «ջրվորի աշխատավարձ» տողերը (Աղյուսակներ 5-7-ում և 9-ում անհրաժեշտ է հանել «ոռոգում» և «ջրվորի աշխատավարձ» տողերում նշված քանակները, քանի որ «Ընդհանուր քանակ» սյունակում համապատասխան քանակներն արդեն իսկ ներկայացվել են), Աղյուսակներ 5-7-ում «ոռոգման» միավորի արժեքը ներկայացվել է 9000 և 11000 դրամ, իսկ Աղյուսակ 9-ում` 45000 դրամ և այլն:
	



Չի ընդունվել
	Սնուցումը պարարտացման ձև է, որը կատարվում է վեգետացիայի ընթացքում և տրվում է հիմնականում ազոտական պարարտանյութերը, իսկ ֆոսֆորական և կալիումական պարարտանյութերը դժվարալուծ են, որի պատճառով դրանք տրվում են հիմնական վարից առաջ: Պարարտացման և սնուցման երկու դեպքերում էլ համար նախատեսված են պարարտա- նյութերի տեղափոխման համար կատարվող ծախսերը:
Աղյուսակ 8-ում ոռոգման ծախսեր չեն նախատեսվել, քանի որ ոսպը մշակվում է անջրդի եղանակով, քանի որ ջրելու պարագայում ունդերի մեջ կարող է հատիկների քանակը էապես նվազել: 
Ոռոգման ջրի տարբեր արժեքները պայմանավորված են մշակաբույսերի ջրի նկատմամբ ունեցած տարբեր պահանջներով:



